
Tiara materna

da Sep Modest Nay

Tiara retica, nuncomparabla
ti fas parada el clar dil di!
Vals e pradas e pézza stabla
fan tei biala ed admirabla,
mo el cor ti eis car’a mi.

Tiara materna! Ti mumma carina
das buntadeivla paun e ponns.
Dagl embrugl d’in mund en furtina
en tiu matern ravugl adina

meina la senda tes cars affons.

Giuvna Rezia! De tut la tiara

ti eis il meglier dils nobels duns.
Giuventetgna, stai si, prepara
de salvar la ierta cara

e la gloria de tes babuns!

